
Cyswllt Rhwng Cymunedau yng Nghymru a’r Byd Datblygol

Cynlluniau gwersi/Nodiadau Athrawon  Cyfnod Allweddol 2
Trosolwg o’r Adnodd

Dyluniwyd Gwyddoniaeth yn y Newyddion i fod yn ffynhonnell gwybodaeth ac adnoddau ar-lein diddorol a chyfredol ar gyfer athrawon. Bydd yn gymorth i gefnogi gofynion y Cwricwlwm Cenedlaethol i gynnwys materion cyfredol bydol a Chymreig mewn modd hyblyg mewn gwersi daearyddiaeth ar y cyd â chynlluniau dysgu mwy ffurfiol, a/neu ei ddefnyddio i symbylu gwaith pellach o fên cynlluniau gwaith. Mae pob rhifyn yn cynnwys prif thema a 2 erthygl gysylltiedig sydd ill dwy yn ganolbwynt i weithgareddau yn y dosbarth. Gall sgrin materion cyfoes Bydol gael ei defnyddio yn rheolaidd fel tudalen hafan neu fel symbyliad ar ddechrau gwers. Gall y dolenni ‘Brainbox’ fod yn bwyntiau trafod diddorol pellach, gweithgaredd diwedd gwers er enghraifft.

Amlygir Geiriau Allweddol yn yr adnodd a cheir diffiniadau ar ffurf nodiadau ‘rollover’. Ceir dolenni i wefannau eraill ar adegau allweddol i alluogi ymchwil pellach ar bynciau penodol. 
Bydd pob rhifyn yn cael ei gadw mewn archif er mwyn gallu eu hagor a’u defnyddio yn y dyfodol. Gellir eu lawrlwytho’n llawn er mwyn eu storio a’u defnyddio yn y dosbarth, heb gyswllt gwe.
Cwricwlwm Cenedlaethol a Fframwiath Sgiliau ar gyfer dysgwyr 3 i 19 oed yng Nghymru
Ystod – Daearyddiaeth CA2

· Byw mewn gwledydd eraill: astudiwch ddwy ardal gyferbyniol mewn gwledydd ar lefelau gwahanol o ddatblygiad economaidd y tu allan i’r Deyrnas Unedig
· Byw yn fy myd i: gofalu am lefydd a’r amgylchedd a phwysigrwydd bod yn ddinesydd y byd
· Gwneud ymchwiliadau i ddaearyddiaeth yn y newyddion, a materion lleol a bydol
Sgiliau – Daearyddiaeth CA2
· Adnabod a chanfod llefydd yn defnyddio glôb, atlas a map
· Disgrifio achosion a chanlyniadau sut mae llefydd ac amgylchedd yn newid, e.e. y galw am gynaladwyaeth
· Adnabod tebygrwydd a gwahaniaethau i gymharu llefydd
· Gwneud penderfyniadau am faterion daearyddol
Fframwaith Sgiliau ac Asesu ar gyfer Dysgu
Nod y cynlluniau dysgu yma yw cefnogi gofynion cwricwlwm sy’n canolbwyntio ar sgiliau. Ble’n addas yn y cynlluniau gwersi, awgrymir ble y gellir defnyddio sgiliau meddwl, cyfathrebu, TGCh a rhifedd mewn cyd-destun daearyddol.
Mae gwaith ymchwiliol yn addas iawn i asesu ar gyfer dysgu. Er enghraifft, ar ddechrau astudiaeth gall plant ganfod faint maen nhw wedi dysgu yn barod, a beth maen nhw am ei ganfod. Ar ddiwedd astudiaeth, gall plant asesu eu cyrhaeddiad eu hunain a’i nodi drwy ddefnyddio technegau syml fel tynnu wynebau hapus neu oleuadau traffig ar eu gwaith. Mae cwestiynu drwy gydol y gweithgareddau yn annog plant i werthuso eu dealltwriaeth a gwella eu dysgu.

Bydd cyfleon i ddefnyddio strategaethau asesu ar gyfer dysgu yn cael eu nodi gyda AfL. 
Masnach Deg
Nod: I alluogi disgyblion i ddysgu mwy am fasnach a rhyngddibynadwyaeth rhwng gwledydd. Gan adeiladu ar ddysgu blaenorol o’r prif adnodd, dylai disgyblion ddysgu y rheolau masnach cyfredol sy’n ffafrio gwledydd cyfoethog ac yn atal datblygiad mewn gwledydd tlotach. Dylai disgyblion ddysgu bod masnach deg yn ffordd o oresgyn y broblem hon. Gobeithio y bydd disgyblion yn cymryd rhan ym Mhythefnos Masnach Deg ac yn gwneud rhyw fath o weithgaredd. 
	Amcanion Sgiliau Allweddol
	Amcanion a Sgiliau Pwnc
	Gweithgaredd


	Sgiliau Meddwl
Cynllun
Gofyn cwestiynau sy’n berthnasol i’r cyd-destun a gwrando cyn gofyn cwestiynau pellach.
Datblygu
Adnabod a disgrifio tebygrwydd a gwahaniaethau drwy wneud cymariaethau syml. 

Gwerthuso
Disgrifio beth sydd wedi cael ei ddysgu.
Cyfathrebu
Llefaredd
Dangos ymwybyddiaeth o anghenion y gwrandäwr, gofyn cwestiynau ac ymateb i gyfraniadau eraill.
Cyfathrebu Ehangach
Cyflwyno ac ymateb i wybodaeth mewn ffurfiau gwahanol yn cynnwys lluniau, synau, symbolau, diagramau, mapiau, tablau a graffiau.
Rhifau
Cofnodi a chyflwyno data mewn tablau, rhestrau, pictogramau, siartiau, graffiau a diagramau.

	Daearyddiaeth
· Adnabod a chanfod llefydd yn defnyddio glôb, atlas a map
· Disgrifio achosion a chanlyniadau sut mae llefydd ac amgylchedd yn newid, e.e. y galw am gynaladwyaeth
· Gwneud penderfyniadau am faterion daearyddol
· Byw yn fy myd i: gofalu am lefydd a’r amgylchedd a phwysigrwydd bod yn ddinesydd y byd

	Cefndir
Bwriad y gweithgaredd yw cyflwyno’r disgyblion i fasnach deg a sut y gall helpu gwledydd i ddatblygu’n economaidd. Dylai disgyblion nodi ffyrdd y gallant newid eu harferion fel defnyddwyr a thrwy hynny helpu gwledydd LlEDd i wella’u lefelau datblygiad.
    Dylai disgyblion fod yn ymwybodol bod gwledydd ar wahanol lefelau o ddatblygiad wedi’u cysylltu drwy fasnach a bod rheolau masnach yn ffafrio’r gwledydd cyfoethog. Bydd gweithgareddau trafod yn annog plant i ddysgu y bydd gwneud masnach yn decach yn helpu gwledydd tlotach i ddatblygu’n gynt.
Gweithgareddau
1.  Defnyddiwch yr adnodd i ddysgu hanfodion masnach deg a sut mae’n gweithio. 

· Archwiliwch astudiaeth achos Gumutindo a chanfod gwledydd yn Affrica.

· Parhewch â thrafodaethau grŵp: awgrymwch sut oedd bywyd i ffermwyr cyn masnach deg a sut mae bywyd bellach. Atgyfnerthwch fuddiannau bod yn rhan gynllun masnach deg.
· Gallai plant gynnal arolwg o’r mathau o gynnyrch masnach deg maent yn gwybod amdano neu yn ei brynu. Gwnewch graff o’r canlyniadau.
2. Drwy weithgareddau llythrennedd a chreadigol, gall disgyblion annog eraill i newid i gynnyrch masnach deg yn ystod Pythefnos Masnach Deg. Gall hwn fod yn y ymgyrch bosteri, radio, chwarae rôl mewn hysbyseb deledu, taflenni neu gyfuniad o’r rhain.
AfL:  Wedi pob gweithgaredd arweiniwch y plant yn ôl at ddysgu –
All y plant ddisgrifio beth maen nhw wedi’i ddysgu, beth oedd yn newydd iddyn nhw? Pa weithgaredd helpodd nhw fwyaf ac allan nhw ddweud pam? 

 


Cyswllt rhwng cymunedau yng Nghymru a’r Byd Datblygol
Nod: Tynnu sylw disgyblion at y cysylltiadau cyfredol rhwng cymunedau ar draws Cymru a chymunedau mewn GLlEDd. Ar Fawrth 1af bydd y Llywodraeth Cynulliad Cymru yn cyhoeddi enwau’r 3 cymuned yng Nghymru sy’n derbyn pum seren aur gan y Cenhedloedd Unedig. Bydd yr adnodd yn canolbwyntio ar gynhadledd y Cenhedloedd Unedig yn ddiweddarach yn y flwyddyn i gynnal momentwm cyflawni Amcanion Datblygu’r Mileniwm.
	Amcanion Sgiliau Allweddol
	Amcanion a Sgiliau Pwnc
	Gweithgaredd


	Sgiliau Meddwl
Cynllun
Cynlluniwch y broses fydd yn cael ei defnyddio
Datblygu
Adnabod a disgrifio tebygrwydd a gwahaniaethau drwy wneud cymariaethau syml. 

Gwerthuso
Dechrau gwerthuso canlyniadau gan ystyried meini prawf llwyddiant.
Cyfathrebu
Llefaredd
Cyfathrebu yn glir ac yn hyderus mewn modd sy’n addas i’r pwnc, y gynulleidfa a’r pwrpas, gan ddefnyddio geirfa eang, yn cynnwys rhai geiriau allweddol sy’n berthnasol i’r pwnc.
Cyfathrebu Ehangach
Cyflwyno ac ymateb i wybodaeth mewn ffurfiau gwahanol yn cynnwys lluniau, synau, symbolau, diagramau, mapiau, tablau a graffiau.
Rhifau
Cofnodi a chyflwyno data mewn tablau, rhestrau, pictogramau, siartiau, graffiau a diagramau.
	Daearyddiaeth
· Byw yn fy myd i: gofalu am lefydd a’r amgylchedd a phwysigrwydd bod yn ddinesydd y byd
· Byw mewn gwledydd eraill: astudiwch ddwy ardal gyferbyniol mewn gwledydd ar lefelau gwahanol o ddatblygiad economaidd y tu allan i’r Deyrnas Unedig
· Adnabod tebygrwydd a gwahaniaethau i gymharu llefydd

	Cefndir
     Bwriad y gweithgaredd yw cyflwyno’r disgyblion i Amcanion Datblygu’r Mileniwm. Mae’n dilyn yr ymgyrch ‘Rhowch Derfyn ar Dlodi’ ac yn cyfrannu at ofynion adran ‘byw yn fy myd i ... pwysigrwydd bod yn ddinesydd y byd’ yng ngorchmynion y Cwricwlwm Cenedlaethol.
     Dylai disgyblion fod yn ymwybodol fod Cymru, fel rhan o’r Deyrnas unedig, yn wlad ddatblygedig gyfoethog a bod mwyafrif pobl y byd yn byw mewn gwledydd tipyn tlotach. 

Gweithgareddau
     Gellir defnyddio pob delwedd/animeiddiad ar fwrdd gwyn fel symbyliad i ofyn cwestiynau i’r dosbarth cyfan ar sail:
1.  Beth yw Datblygiad? – yn arwain at drafodaeth am ‘Pa mor ddatblygedig yw Cymru?’ Gallai plant gymharu’r dangosyddion cymdeithasol ac economaidd (yn ogystal â diwylliannol e.e. gallai’r ddau fod â gwisg, anthem, baner) GLleDd neu GMEDd. Defnyddiwch ddiagram Venn i ddangos tebygrwydd a gwahaniaethau.
AfL: Annog plant i gynnig modd o gyflwyno syniadau eu trafodaeth mewn diagram. Wedi’r gweithgaredd gall y plant werthuso a oedd y diagram yn ffordd effeithiol o ddangos gwybodaeth neu ba welliannau y gallent eu gwneud y tro nesaf.
2.  Beth yw ADM a sut fyddan nhw’n helpu gwledydd eraill i ddatblygu?
Hybwch drafodaeth am helpu gwledydd eraill i  gynnal safon byw teg drwy gysylltu ag Wythnos Masnach Deg. Dylai plant casglu sylwadau mewn map meddwl o sut gall pobl mewn gwledydd LlEDd ateb y sialens o haneru tlodi byd-eang erbyn 2015!
AfL:  Defnyddiwch y gweithgaredd map meddwl i wella dealltwriaeth y plant o’r hyn y maent yn ei ddysgu. Cymharwch y mapiau meddwl i weld os oes unrhyw syniadau tebyg ac i annog y plant i awgrymu pam fod rhai syniadau yr un peth. 




